
Минем әниемнең исеме- Ландыш. Әни кибеттә эшли. Ә өйдә тәмле бәлеш, коймак пешерә. Ул безне бик ярата. Мин дә аны яратам!

Нәбиева Рината, 2нче сыйныф

***
Бер язгы  бәйрәм була-                 
Бу -8 нче Март.

Бу көнне без котлыйбыз 

Әниләрне, әбиләрне

Һәм ,әлбәттә, кызларны.
Аларны  без яратабыз,

Чәчәкләр бүләк итәбез.
Сез дә наз бүләк итегез
Һәм бәхетле булыгыз.

Родичева Злата, 7 нче сыйныф
Иң назлы сүз...
   Әни... Нинди назлы һәм матур сүз! Әни сүзе генә түгел, ә минем әнием үзе дә иң ягымлы, иң матур һәм уңган-булган. Безне, өч баланы, тәрбияләү өстенә, ул әле эшләргә дә җитешә.

   Әнием үзәк китапханәдә юрист булып эшли. Аның исеме- Алсу. Өйдә безне әни тәмле- тәмле ризыклар белән сыйлый, безнең белән уйнарга да вакытын таба. Әни- син иң яраткан кешем!

Садриева Аделина, 5нче сыйныф

   Әниемнең исеме- Айсылу. Ул мәктәптә укытучы булып эшли.Әнием безгә тәмле ашлар пешерә. Мин әниемне бик яратам!
Ханова Әдилә, 2 нче сыйныф

Әни турында.

Минем әниемнең исеме-Венера. [image: image8.jpg]


Аңа утыз яшь. Әнием сатучы булып эшли. Мин әниемне бик яратам, чөнки минем өчен аннан да кадерлерәк кеше юк. 
Әнием ашарга пешерергә бик оста. Ул бик яхшы итеп массаж ясый. Аның янына бик күп кеше ярдәм сорап килә. Ә әнием һәркайсына  ярдәм кулы суза. 
Мин әниемне бик яхшы, иң матур, иң әйбәт кеше дип саныйм.
Абдуллаева Әдилә, 3 нче сыйныф

№ 7


март, 2019








     Иҗади сәхифә


Сәхифәне оештыручылар: 3 нче мәктәпнең татар теле


 һәм әдәбияты укытучылары методик берләшмәсе








Тик син генә әнкәй, тик син генә � Сабый чакта мине баккансың. �Төн йокыңны бүлеп уянгансың,


 Юрганымны килеп япкансың...











           





Әнием.


   Әни- дөньяда булган иң кадерле кеше. Әни- һәрвакыт ярдәм итә, ярата, назлый. Бу сүзләр минем әнигә карата да шулай. Аның исеме- Наталья. Әни мине үстерер өчен бик тырышты, олы юллар үтте. Ә хәзер ул - директор. Аның эше бик катлаулы, әмма ул барысына да җитешә. Мин әнигә охшарга тырышам. Ул минем өчен иң яхшыларның яхшысы. Шуңа күрә дә, “Син – супер әни” ,- дип әйтәсем килә.


Шагапова Софья, 5нче сыйныф


***


   Әни- иң кадерле кеше! Әни- һәрвакыт ярдәм итәчәк һәм яклаячак. Аңа серләрне дә сөйләп була.Шуңа да, минем әнием – иң яхшы! Аның исеме- Надежда. Ул- бухгалтер булып эшли.


   Әнием матур һәм игелекле. Ул ашарга пешерергә һәм бәйләргә ярата. Буш вакытны мин аның белән үткәрергә яратам. Әни белән кибетләргә барабыз, дәресләрне эшлибез һәм китаплар укыйбыз, спорт белән шөгыльләнергә дә онытмыйбыз.


Стрекалова Василиса, 5 нче сыйныф





Әнием турында.


   Дөньядагы иң кадерле кешеләрнең берсе- ул минем әнием. Әниләр төрле була, һәр ана үз баласына тәрбияне дә үзенчә бирә. “Әни” сүзе –иң матур, ул балага тормыш могҗизасы турында искә төшерә.


   Әниемнең исеме- Вероника. Аңа 33 яшь. Әнием сәүдә консультанты булып эшли. Әниемнең күзләре зур һәм яшел, чәчләре кыска, ә элек озын булганнар. 


   Әниемнең куллары оста.Ул барлык эшне дә башкара ала, әмма бәйли белми. Без әни белән кичләрен бергә утырып сөйләшергә яратабыз. Ул үзенең балачагы турында һәм тормышында булган кызыклы хәлләр турында сөйли. Мин бәхетле булсын өчен, әни барысын да эшли. Ә мин аңа һәр эштә булышам, чөнки ул барлык эшне бер үк вакытта эшли алмый.  Әни бакчада эшләргә ярата, аны җәен аннан чыгарып булмый. Әни тарихи фильмнарны карарга ярата һәм Санкт-Петербургка барырга хыяллана. 


   Әниләр- үз балаларын бернигә карамыйча яраталар, тик балалар да әнине хөрмәтләп, яратып яшәргә тиеш. Күпләр әниләрен югалталар, бу- хәсрәт, бу югалтуны дәвалап булмый...


 Хамзина Варвара , 5 нче сыйныф





























Язның беренче бәйрәме –


8 нче МАРТ белән!


�


Кадерле һәм яраткан хатын-кызлар! Әниләр, әбиләр, апалар, кызлар!


Бүген сезнең бәйрәм- 8 нче Март!


Мин Сезгә бәхет телим. Бу бәйрәм Сезгә төрле уңышлар, көтелмәгән шатлыклар алып килсен. Сәламәт булыгыз! Язгы кояшның  назлы нурлары  белән дөньядагы барлык гүзәллекне сезгә бүләк итәсе килә! Сезгә шатлык килсә, безгә рәхәт, сез борчулы булсагыз, безгә дә күңелсез. 


Әниләр, без Сезне бик яратабыз!


Камашев Ринэль, 7 нче сыйныф


�





















































Сәлам, кадерле дустым!!!





   Ә син әнине һәм әбиеңне ничек яратуыңны онытмадыңмы? Хатын- кызлар күп котлауларга һәм хөрмәткә бу бәйрәмдә лаеклы. Әлбәттә, бу- 8 нче Март бәйрәме! Бу көнне син алар янына кил, ныклап кочакла һәм үп, матур-матур сүзләр һәм теләкләр әйт. Исеңә төшер! Алар ничек синең “яраңны” дәваладылар, җил- давылдан сакладылар, тырышып үстерделәр. Әйе, мондый котлауга җир йөзендәге һәр Әни лаек!


Журавлёва Алёна, 10 нчы сыйныф





***


“Әни йорты-алтын бишек”,- ди халык мәкале.Әни- дөньядагы иң мөһим һәм кадерле кеше.Әни һәрвакыт ярдәм итәчәк.


Минем әниемнең исеме- Лилия. Аңа 35 яшь. Әнием минем бик игелекле һәм күңелле кеше.Аның чәчләре ачык төстә, күзләре зәңгәр, керфекләре кара озын. Әнием Минзәлә шәһәрендә туган. Ул ветеренар булып эшли. Гәрчә сәнгать мәктәбендә укымаса да, әнием бик матур итеп рәсем ясый. Мин әниемне бик яратам. Минем әнием иң яхшысы!


Хорошева Яна, 5нче  сыйныф.





 Хатын- кызлар бәйрәме.


   Иң мөһим бәйрәмнәрнең берсе- бу 8 нче Март бәйрәме- Халыкара хатын-кызлар көне. Бу көнне балалар әниләрен,әбиләрен, апаларын  котларга ашыгалар. Алар зур бүләкләр бирәләр, матур- маҗур теләкләр телиләр, шуның белән үз якыннарын шатландыралар.


   Быел мин әбигә һәм апага роза чәчәге бүләк итәм, ә әниемә бик зур кызыл төсттәге розаны бүләк итәм. Бәйрәм белән, әнием, әбием, апам!


Мостафина Нэля, 10 нчы сыйныф





***


   Әниемнең исеме –Гүзәл. Аңа 39 яшь. Ул мәктәптә балалар укыта. Мин әниемә булышам. Ә ул миңа ярдәм итә. Ул бик матур һәм тырыш.Мин әниемне яратам!


Әгълиев Вилдан, 2 нче сыйныф

Йосыпова Зәлинә,


4нче сыйныф








   Мин әнине нык яратам. Ул да безне ярата. Әнинең исеме- Гүзәлия.Әнием мәктәптә эшли.  Ул тәмле пешерә, безне мәктәпкә илтеп куя. Минем әни – иң яхшы!


Зәринә, нче сыйныф


   


Әниемнең исеме - Наталья. Аңа 48 яшь. Аның туган көне 28 нче февральдә. Әнием  кибеттә эшли. Мин әнигә булышам: савыт-саба юам, тузан сөртәм.


Семенов Кирилл, 2 нче сыйныф





Минем әни, әнием,


Син бик матур, әнием.


Син бик әйбәт әнием.


Яратам сине генә!


Галиуллина Азалия, 4 нче сыйныф





Әнием.


Әнием миңа һәрвакыт


“Балам” диеп эндәшә.


Мондый матур сүзләрдән


Бөтен дөнья көнләшә.


Гел шулай матур яшә син,


Гомерең озын булсын!


Беркайчан кайгы күрмичә


Яшә дә яшә әни!


Федорова Илүзә, 3нче сыйныф





Әниләр күп җир йөзендә


Минем әни- бер генә.


Ул акыллы һәм матур


Әнине ярат кына.


Садриев Азамат, 3нче сыйныф


�

                      Әни-иң якын кеше.


   Әни сүзе - һәр баланың беренче сүзе.


Минем әниемнең исеме- Гөлназ. Ул матур, яшь, яхшы кеше. Әнием “Пенсия фонды”нда эшли. Аның эше бик авыр. Әни мине барысына да өйрәтә. Без бергәләп камыр ризыклары , ашлар пешерәбез. Аннары тәмле чәй эчәбез.Мин әниемә бар эштә ярдәм итәм.


   Әнием миңа дәресләр ясарга булыша. Мине һәрвакыт хуплый, мине беркайчан да авырлыклар алдында бирешмәскә өйрәтә.


Мин әниемне бик яратам!


Иванова Лилия,5нче сыйныф





Бездән  бүләк...


Яраткан әниебез!


Сезне бик ныклап кочабыз.


Бәйрәм белән котлыйбыз,


Күп яхшылык телибез!


Борһанов Алан, 7 нче сыйныф








   Минем әниемнең исеме- Ирина. Аңа 46 яшь.Ул Минзәләдән. Әни безне үзе генә үстерә. Без гаиләдә 3 бала. Әнием тормышта бик күп авырлыклар күрде, ләкин беркайчан да югалып калмады, бирешмәде. 


   Әнием минем бик чибәр. Күзләре кара төстә, чәчләре сары. Ул пешергән ризыклар бик тәмле. Бигрәк тә әниемнең катлам ризыгын мин бик яратам.


   Минем әнием бик күңелле кеше. Без аның белән бергә вакытны бик кызыклы уздырабыз. Әгәр дә миннән: 


-Җирдә иң яхшы кеше кем,?-дип сорасалар, мин озак та уйламыйча:


 – Ул минем әнием,-дип әйтер идем.


Мин бик яратам кадерле әниемне!


Христофорова Динә, 5нче сыйныф





Әниле булу ничек рәхәт!


   Минем әни –Олеся. Мин әниемне яратам. Без аның белән якын дуслар. Ул миңа дәресләрне эшләргә ярдәм итә. Кечкенә генә булсам да, мин дә аңа һәрвакыт булышам.


Акрамов Камаль, 2 нче сыйныф





Әнием.


   Әниемнең исеме- Наташа. Аңа 37 яшь. Ул мәктәптә  эшли, чөнки әнием- инглиз теле укытучысы. Әнинең күзләр зәңгәр, чәче аксыл. Ул пешерергә ярата, чөнки эшсез утырырга яратмый. Әни- кул эшләре остасы.


Шәмсуллина Диана, 2 нче сыйныф








Уйнап алыйк!


Куянга кишер янына барырга  юл табыгыз.





�





Бабайга балык тотарга ничек булышырга?





�





Кроссордны чишегез!





�

































































Соловьев  Арсений , 4нче сыйныф 





26нчы ноябрь- 


Кызыл көн календарьда


Бу көн- әниләр бәйрәме.


Сиңа, әни, бу көнне


Ак чәчәкләр бүләк итәм.


Булсын йөзеңдә һәрчак


Елмаюның балкышы.





Зиазтдинов Риналь, 4 нче сыйныф 





Мин әниемне яратам!


Иртән торгач ул мине


Уята, үбә, кочаклый,


Матур сүзләр дә әйтә.


Син минем сандугачым,


Асыл кошым, 


Син бит минем бөртегем!





�


Елизаров Вадим, 2нче сыйныф


Кояш кебек елмая,                                                                                                         Кояш кебек җылыта,                                                                                                        Кояш кебек балкып тора                                                                                                    Иң кадерле кешем әнием!


Чәчәктәй матур!                                                                                                       Мәхәббәте безгә бик зур,                                                                                                   Мин аны нык яратам                                                                                               “Кадерлем”-диеп дәшәм!


Әнием-күз нурым,                                                                                                  Кадерлем, алтыным!                                                                                                  Дөньяда иң чибәр,                                                                                                        “Фәрештә ул”- диләр!














�


Бүгенге газета санында бик яхшы укучы кызларның берсе- Абдуллаева Әдилә белән таныштырырбыз.Бу язманы аның укытучысы Шәйхетденова Әлфирә Сергей кызы әзерләде.


�Әдилә Абдуллаева 3 нче А сыйныфында белем ала. Бу кечкенә генә сөйкемле кыз турында бик күп язып булыр иде. Ә мин аны Һади Такташның “Алсу”ы белән чагыштырыр идем. Ул уку алдынгысы, гел бишле билгеләренә генә укый, төрле олимпиада, бәйгеләрдә катнашып, призлы урыннар яулый. Аның ясаган рәсемнәре, кул эшләнмәләре мактауга лаек. Бәйрәмнәрдә җырларга ярата. Татар теле дәресләрен көтеп ала.Үзе тырыш һәм тәртипле. Әдилә әти-әнисен, әби- бабаларын чын күңелдән хөрмәт итә, алар турында һәрвакыт яратып сөйли. Без Әдиләгә киләчәктә дә зур уңышлар теләп калабыз.Бу яхшы сыйфатлары аны беркайчан да ташламасын.

Первое прочитанное слово и написанная буква.�Сегодня мы вспоминаем мгновения нашей с вами школьной жизни. Это день нашей встречи. Вот первая школьная линейка. Первая учительница и пахнущая свежей краской парта.�Девчонка с огромными белыми бантами, ее портфель ты будешь нести по пути со школы домой через несколько лет. А вкуснее булочек со школьного буфета не будет ничего никогда в жизни. Потому что это – вкус детства. Последний школьный звонок и вальс на выпускном вечере остались в памяти навсегда.





Школа сегодня, это встреча с юностью, с детством. Здесь  смеются и плачут, ссорятся и мирятся, озорничают на уроках, здесь взрослеют. 


Прошли годы и мы опять вместе. Каждый нашел свой путь в жизни. Но, как и раньше, нас объединяют добрые воспоминания о школьных годах. 


 Желаем  новых встреч. И пусть непременно сбудутся все мечты и надежды!!!



































